V subbotu na Večerni.

Na Hospodi vozzvach: Stichiry 10 Oktoicha hlasu 6 i Triodi 4.
Hl. 1. V bezhríšnuju stranú í žívótnuju vvírichsja, posíjav hrích, serpóm požáv klásy ľínosti, i rukojátijem svjazáv ďijánij mojích snopý, jáže i postlách ne na humňí po kajánija. No moľú ťá prevíčnaho ďílateľa nášeho Bóha: vítrom Tvojehó ľuboblahoutróbija razvíj plévu ďil mojích, í pšenícu dážď duší mojéj ostavléníje, v nebésnuju Tvojú zatvorjája mjá žítnícu, i spasí mjá. 2x
Poznájim brátije tájinstva sílu: ot hrichá bo ko otéčeskomu dómu vostékšaho blúdnaho sýna preblahíj Otéc predusrít lobzájet, i páki svojejá slávy poznánije dárujet: í tájinstvennoje výšnim soveršájet vesélije, zakalája telcá upitánnaho, da mý dostójno sožítelstvujem zaklávšemu že čelovikoľúbnomu Otcú, í slávnomu zakoléniju, Spásu dúš nášich.

Hl. 4. Jáko blúdnyj sýn prijdóch i áz Sčédre, žitijé vsé iždívyj vo otšéstviji. Rastočích bohátstvo, jéže dál jesí mňi, Ótče: prijmí mjá kájuščasja, Bóže, í pomíluj mjá.

Sláva: Hl. 2. O kolíkich bláh okajánnyj sebé liších, o kaková cárstvija otpadóch strástnyj áz: bohátstvo iznurív, jéže prijách, zápoviď prestupích. Uvý mňí, strástnaja dušé: ohňú víčnomu próčeje osúdišisja. Ťímže préžde koncá vozopíj Christú Bóhu: jáko blúdnaho prijmí mjá sýna, Bóže, í pomíluj mjá.

I  nýňi: Bohorodičen dohmat

Na Stichovnych.
Stichiry oktoicha podia hlasu tyždňu

Sláva: hl. 6. Otéčeskaho dára rastočív bohátstvo, s bezslovésnymi skotý pasóchsja okajánnyj, i ťich želája píšči, hládom tajách ne nasyščájasja: no vozvratívsja k blahoutróbnomu Otcú, vzyváju so slezámi: pri​jmi mja jáko najémnika, prípádajušča čelovikoíúbíju Tvojemú i spasí mjá.

I nýňi: Tvoréc i Izbáviteľ moj, Prečístaja, Christós Hóspoď, iz Tvoich ložésn prošéd, vo mja obolkíjsja pérvyja kľátvy Adáma svobodí, Ťímže Tebí, Vsečistaja jáko Bóžijej Máteri že i Ďívi, voístinu vopijém nemólčno Rádujsja, ánhelski, rádujsja Vladýčice, predstáteľstvo i pokróve, i spasénije duš nášich.

Na Utreni.

Sidalny oktoicha

Polijeléj

Na rikách Vavilónskich, Alliluja, támo sidóchom i plákachom, pomjanúvše Sióna. Alliluja. 3.

Vospójte nam ot písnej Sijónskich. Allilúja. 3.

Káko vospojém písň Hospódňu na zemlí čuždéj? Allilúja. 3.

Dščí Vavilóňa okajánnaja: blažén íže ímet, i razbíjét mladéncy tvojá o kámeň. Allilúja. 3.

Sláva: i nýňi: Alliluja 3x, sláva tebí Bóže.

Anhelskíj sobor 
Stepenna, prokimen  z hlasu otoicha
J

jevánhelije voskresne
Po Psalmi 50. 
Sláva: hl. 8. Pokajánija otverzi mi dvéri Žiznodávče, útreňujet bo dúch mój ko chramú svjatómu tvojemú, chrám nosjáj ťilésnyj vés oskvrnén, no jáko ščédr očísti, blahoutróbnoju tvojéju mílostiju.

I Nýňi: Na spasénija stézi nastávi mjá, Bohorodice, studnými bo okaľách dúšu hrichmí, i v línosti vsé žitijé mojé iždích, no tvojími molítvami izbávi mjá ot vsjákija nečistotý.

 Stích: Pomíluj mjá Bóže, po velícij mílosti tvojéj, i po mnóžestvu ščedrót tvojích, počisti bezzakónije mojé.

Hl.6 Mnóžestva soďíjanych mnóju ľútych, pomyšľája okajánnyj, trepéšču strášnaho dné súdnaho, no naďíjasja na milost blahoutróbija tvojehó, jáko Davíd vopijú tí: Pomíluj mjá, Bóže, po velícij tvojéj mílosti. :
Kanon bludnoho syna

Písň 1.
Irmos: Mojséjskuju písň voprijímši, vozopj dušé: pomóščnik i pokrovíteľ býsť mňí vo spasénije: séj mój Bóh, i proslávľu jehó.

Isúse Bóže, kájuščasaj prijí nýňi i mené, jáko blúdnaho sýna, vsé žitijé v ľínosti žívša, i tebé prohňívavša.

Jéže mí dál jesí préžde, zľí rastočích božéstvennoje bohátstvo, udalíchsja ot tebé, blúdno žív: blahoutróbne Ótče, prijmí úbo i mené obraščájuščsja.

Sláva: Objátija nýňi otečéskija prostér, prijmí Hóspodi i mené, jákože blúdnaho, vseščédre, jáko da blahodárno proslávľu ťá.

I nýňi: Na mňí Bóže, vsjú pokazáv blahostýňu, prézri mojích bmnóžestvo sohrišénij, jákoo blahoďíteľ, božéstvennymi tvoejá Mátere moľbámi.

Irmos: Mojséjskuju písň voprijímši, vozopj dušé: pomóščnik i pokrovíteľ býsť mňí vo spasénije: séj mój Bóh, i proslávľu jehó.

Písň 3

Irmos: Neplódstvovavšij mój úm, plodonósen Bóže pokaží mí, ďílateľu dóbrych, nasadíteľu blahích, blahoutróbijem tvojím.

Vés vňí býv sebé, umovrédno priľipíchsja strastéj obritátelem: no prijmí mjá Christé, jákože blúdnaho.

Blúdnaho hlásu porevnováv, vopijú: sohriších, Ótče, jákože ónaho úbo, i mené obijmí nýňi, i ne otríni mené.

Sláva: Objátija tvojá prostér Christé, milostívno prijmí mjá, ot straný dáľnyja hrichá i strastéj obraščájuščasja.

Bohoródičen: Dóbraja v ženách, obohatí i mené dóbrych vídy, hrichí mnóhimi obniščávšaho čístaja, jáko da slávľu ťá.

Irmos: Neplódstvovavšij mój úm, plodonósen Bóže pokaží mí, ďílateľu dóbrych, nasadíteľu blahích, blahoutróbijem tvojím.

Sidálen, hl. l. Objátija ótča otvérsti mí potščísja blúdno mojé iždích žitijé, na bohátstvo neiždivájemoje vzirája ščedrót Tvojích, Spáse: nýňi obniščávšeje mojé sérdce ne pré​zrí, Tebí bo Hóspodi vo umilénijí zovú: sohriších, Ótče, na nébo i préd Tobóju.

Sláva i nýňi: Nebráčnaja, čístaja Bohoródice Ďívo, jedína vírnych predstáteľnice í pokróve: ot bíd i skorbéj i ľútych obstojánij svobodí na Ťa nadéždu Otrokovíce ímúščích, í dúšy náša spasí božéstvennymi molítvami Tvojími.

Písň 4

Irmos: Jéže ot Ďívy tvojé roždestvó prorók predzrjá, vozpropovídaše vopijá: slúch tvój uslýšach i ubójachsja: jáko ot júha, i iz horý svjatýja, priosinénnyja prišél jesí Christé.
Bohátstvo blahích, jéže dál mí jesí nebésnyj ótče, rastočích zľí, stránnym hráždanom poraboščén. Ťímže vopijú tí: sohriších tí, prijmí mjá jáko blúdnaho drévle, prostér objátija mňí tvojá.

Vsjákoj zlóbi porabótichsja, priníknuv okajánno strastéj ďílatelem, i sebé vňí bých nesmotrénijem, úščédri mjá Spáse, prenebésnyj Ótče, pribihájušča k mnóhim tvojím ščedrótam.

Sláva: Vsjákaho studá ispoólnichsja, ne smíja vozzríti na vysotú nebésnuju: íbo bezslovésno priniknúv hrichú, nýňi že obráščsja vopijú umilénijem: sohriších tí, prijmí mjá vsecarjú.

Bohoródičen: Čelovíkom pómošče, upovánije tvérdoje vsím christijánom, pribížišče Čístaja spasájemym: spasí mjá Ďívo, Máternymi tvojími moľbámi, i búduščija žízni spodóbi.

Irmos: Jéže ot Ďívy tvojé roždestvó prorók predzrjá, vozpropovídaše vopijá: slúch tvój uslýšach i ubójachsja: jáko ot júha, i iz horý svjatýja, priosinénnyja prišél jesí Christé.

Písň 5

Irmos: Nóšči prešédšej, približísja déň i svít míru vozsijá: sehó rádi chváľat ťá ánheľstiji číny, i slavoslóvjat ťá vsjáčeskaja.

Porabótichsja hráždanom stránnym, i v stranú tletvórnuju otidóch, i sipólnichsja studá: nýňi že obraščájasja zovú tí Ščédre, sohriších.

Ootéčeskaja tvojá blahoutróbija nýňi otvérzi mí, ot zlých obratívšusja, nebésnyj Ótče, i ne otríni mené, imíjaj premnóhuju mílosť.
Sláva: Ne smíju vozzríti horí na vysotú, bez čísla Christé prohňívav ťá: no vídyj tvojá ščedróty mílostivnyja, vzyváju: sohriších tí, očísti, i spasí mjá.

Bohoródičen: Vsesvjatája Ďívo blahodátnaja, očiščénije vsím róždšaja, mojích sohrišénij ťážkoje brémja tvojími molítvami oblehčí.

Irmos: Nóšči prešédšej, približísja déň i svít míru vozsijá: sehó rádi chváľat ťá ánheľstiji číny, i slavoslóvjat ťá vsjáčeskaja.

Písň 6

Irmos: Vo hlubiňí hrichóvňij sodéržim jésm Spáse, i v pučiňí žitéjsťij oburevájem: no jákože Jónu ot zvírja, i mené ot sterastéj vozvedí, i spasí mjá.

Hlubiná sohrišénij soderžít mjá prísno, i trevolnénije hrichóv pohružájet mjá: okormí mjá ko pristánišču žízni, Christé Bóže, i spasí mjá Carjú slávy.
Bohátstvo Otéčeskoje rastočích ľúťi, i obniščáv studá ispólnichsja, poraboščén neplódnymi pomyšléňmi. Ťímže vopijú tí: Čelovikoľúbče uščédri, i spasí mjá.

Sláva: Hládom istájavša vsjákich bláh, i ustranívšasja ot tebé Vseblahíj, uščédri obraščájuščsja mjá nýňi: I spasí Christé, pojúšča tvojé čelovikoľúbije.

Bohoródičen: Spása i Vladýku róždšaja Christá, spasénija mjá Otrokovíce spodóbi, obniščávša ot vsjákich bláh, Ďívo Čístaja, da pojú tvojá velíčija.

Irmos: Vo hlubiňí hrichóvňij sodéržim jésm Spáse, i v pučiňí žitéjsťij oburevájem: no jákože Jónu ot zvírja, i mené ot sterastéj vozvedí, i spasí mjá.

Kondak, hl. 3. Otéčeskija slávy Tvojejá udalíchsja bezúmno, v zlých rastočív, jéže mi predál jesí bohátstvo; ťímže Tí blúdnaho hlás prinošú: sohriších préd Tobóju Ótče ščédryj, prijmí mjá kájuščasja, i sotvorí mjá jáko jedínaho ot najémnik Tvojích,

Ikos: Spásu Christú na vsják déň učášču Svojím hlá​som, pisánija uslýšim o blúdňim, i cilomudrénňim páki, í sehó víroju podražájušče dóbroje pokajánije. Víduščemu tájnaja vsích smirénijem sérdca vozzovém: sohríšíchom Ti Ótče ščédrýj, i nikohdáže dostójni jesmý nareščísja čáda , jákože préžde: no jáko jestestvóm sýj čelovikoľubív, Tý prijmí, i sotvorí mjá jáko jedínaho ot najémnik Tvojích.
Písň 7

Irmos: Cheruvímy podražájušče ótrocy v peščí likovstvováchu vopijúšče: Blahoslovén jesí, Bóže, jáko ístinnoju i sudóm navéo jesí sijá vsjá hrích rádi nášych, prepítyj i preproslávlenyj vo svjá víki.

Sládostem ťilésnym prikloníchsja vseokajánno, i porabótichsja véľmi strástnym izobriténijem, i stránen bých ot tebé Čelovikoľúbče. Nýňi že zovú blúdnaho hlásom: sohriších Christé, ne prézri mené, jáko jedín mílostiv.

Vzyváju, sohriších, nikákože vozríti derzája na vysotú nebésnuju Vsecarjú, jáko v bezúmiji jedín ťá prohňívach, otvérhsja tvojích poveľínij: Ťímže jáko jedín blahíj, ne otvérži mené ot tvojehó licá.
Sláva: Apóstol, Hóspodi, i prorók i prepodóbnych, i čestných múčenik, i právednych moľbámi prostí mí vsjá, jáže sohriších, prohňívav Christé bláhosť tvojú: jáko da pisnoslóvľu ťá vo vsjá víki.

Bohoródičen: Cheruvím jávšisja, i Serafím Bohoródice, i vsích svitľíjšaja nebésnych vójinstv, so sími umolí, jehóže voplotíla jesí božéstvennoje slóvo vseneporóčnaja, beznačáľnaho Otcá, jáko da bláh víčnujuščich vsí spodóbimsja.

Irmos: Cheruvímy podražájušče ótrocy v peščí likovstvováchu vopijúšče: Blahoslovén jesí, Bóže, jáko ístinnoju i sudóm navéo jesí sijá vsjá hrích rádi nášych, prepítyj i preproslávlenyj vo svjá víki.

Písň 8

Irmos: V kupiňí Mojséju Ďívy čúdo, na siájsťij horí, proobrazívšaho inohdá, pójte, blahoslovíte i prevoznosíte vo vsjá víki.

Sšédyj na zémľu spastí mír, vóľnoju niščetóju za milosérdije mnóhoje, obniščávšaho mjá nýňi ot vsjákaho blahoďijánija, jáko mílostivyj, spasí.

Ot tvojích zápovidej udalívsja, porabóticjsja vseokajánno lestcú: obraščájuščahosja že nýňi, jáko blúdnaho drévle pripádajušča tebí, prijmí prenebésnyj Ótče.

Blahoslovím Otcá, i Sýna, i Svjatáho Dúcha, Hóspoda

Tletvórnymi pomyšléňmi objémsja omračíchsja, i ot tebé udalíchsja, vés vňí sebé býv Ščédre. Ťímže v pokajániji pripádajušča tebí spasí.
Bohoródičen: Bohoróditeľnice Čístaja, nizveržénnych ispravelénije jedína, isprávi i mené vsjákimi hrichámi sokrušénnaho všeho i smerénnaho.
Irmos: V kupiňí Mojséju Ďívy čúdo, na siájsťij horí, proobrazívšaho inohdá, pójte, blahoslovíte i prevoznosíte vo vsjá víki.

Písň 9

Irmos: Ot zemnoródnych któ slýša takovóje? Ilí któ víďi ohdá, jáko Ďíva obrítesja vo črévi imúščaja, i bezboľízennno mladénca poróždšaja? Takóvoje tvojé čúdo, i ťá Čístaja Bohoródice veličájem.
Vížď Christé pečáľ serdcá, vížď mojé obraščénije, vížď slézy Spáse, i ne prézri mené: no obimí páki blahoutróbija rádi, mnóžestvu spasájemych Prečístaja, jáko da pojú blahodárno mílosti tvojá.

Jáko razbójnik vopijú: pomjaní mjá, jáko mytár umylívsja, bijú v pérsi, i zovú nýňi: očísti, jákože blúdnaho prijmí mjá vseščédryj, ot vsích zól mojích Vsecarjú: jáko da pojú tvojé krájneje snizchoždénije.

Vozdochní nýňi dušé mojá vseokajánnaja, i vozopíj Christú: mené rádi vóleju obniščávyj Hóspodi, obniščávšaho mjá ot vsjákaho blahoďijánija, dóbrych bohátstvom  jáko blahíj i mnohomílostivyj jedín obohatí mjá.

Sláva: Jéže inohdá soďílal jesí vesélije blúdnaho, Bláže, obraščénijem vóľnym: sijé  nýňi i sotvorí i na mňí okajánnom, prostirája mňí čestnája tvojá objátija: da spássja pisnoslóvľu krájneje tvojé snizchoždénije.

I nýňi: Svítlymi molítvami tvojími Ďívo,  mýslennja mojá očesá omračénnaja zlobóju, prosvití, moľúsja, i k putém pokajánija vvedí mjá: jáko da dólžno ťá pisnoslóvľu, páče slóva Slóvo voplotívšuju.

Irmos: Ot zemnoródnych któ slýša takovóje? Ilí któ víďi ohdá, jáko Ďíva obrítesja vo črévi imúščaja, i bezboľízennno mladénca poróždšaja? Takóvoje tvojé čúdo, i ťá Čístaja Bohoródice veličájem.

Svitilen voskresen.

Sláva: Triodi: Pod.: Ženy uslyšite: Bohátstvo, jéže mi dáljesí, blahodáti, okajánnyj otšéd nepotrébno, zľí iždích Spáse, blúdno požív, démonom ľstívno rastočích. Ťímže mjá obraščájuščasja, jákože blúdnaho, prijmí Ótče ščédryj, i spasí.

I nýňi: Svjatája Máti Ďívo, vélije propovídanije apo​stolov, múčenikov i prorókov i prepodóbnych, Tvojehó Sýna i Hóspoda umílostivi sotvorí nám rabóm Tvojím, Bohorodí-teľnice, jehdá sjádet sudíti po dostojániju kojehóždo.

Na Chvalíte:
5. Stichiry Oktoícha, Triodi sija:

Hl. 2. Blúdnaho hlás prinošú Ti Hóspodi: sohriších préd očíma Tvojíma, Blahíj, rastočích bohátstvo Tvojích darovánij: no prijmí mjá kájuščasja Spáse, i spasí mjá. 
Stích: Voskresní Hóspodi Bóže mój, da voznesétsja ruká tvojá, ne zabúdí ubóhich Tvojich do koncá.

Hl, 4, Jáko blúdnyj sýn prijdóch í áz Sčédre, žitijé vsé iždívyj vo otšéstviji: rastočích bohátstvo, jéže dál mí jesí, Ótče: prijmí mjá kájuščasja Bóže í pomíluj mjá.

Stích: Ispovímsja Tebí Hóspodi, vsim sérdcem mojím, povím vsjá čudesá Tvojá.

Hl. 8. Iždív blúdno otečéskaho imínija bohátstvo, i rastočív, púst bých, v stranú vselívsja lukávych hraždán, í ktomú ne terpjá s ními sožíteľstva, obráščsja vopijú Tí ščédromu Otcú: sohriších na nébo í préd Tobóju, i ňísm dostójin nareščísja sýn Tvój: sotvorí mjá jáko jedínaho ot najémnik Tvojich Bóže, í pomíluj mjá.

Sláva: Hl. 6. Ótče blahíj, udalíchsja ot Tebé: ne ostávi mené, nižé nepotrébna pokaží cárstvija Tvojehó. Vráh vselukávyj obnaží mja, i vzját mojé bohátstvo: dušévnaja da​rovánija blúdno rastočích. Vostáv úbo, obráščsja k Tebí vopijú: sotvorí mjá jáko jedínaho ot najémnik Tvojích, mené rádi na kresťí prečístiji Tvojí rúci prostrýj, da ľútaho zvírja ischitíši mjá, i v pérvuju odéždu oblečéši mjá, jáko jedín mnohomílostiv.

I nýňi: hl.2: Preblahoslovénna jesí, Bohoródice Ďívo: voplóščšimbosja iz tebé, ád pľinísja, Adámvozzvásja, kľátva potrebísja, Jéva svobodísja, smérť umertvísja, i mý ožíchom, ťímže pojúšče vozopijém: blahoslovén Christós Bóh náš, izvólivyj táko sláva tebí.

Po utreňi Sláva i nýňi: Jevánheľska stichiry:

